
Asasara Malik Berthelsen

Siullermik ajuusaarutigaara akissut aatsaat maannakkut nassiunnegarmat.

Kialuunniit imminut, katissimallugu aapparisaminik gitornaminillu 18-it inorlugit ukiulinnik
pilersuisussaatitaanera pisortat ikiorsiisarneranni inatsisini tunngaviuvoq. Aatsaat inuk
imminut allatut pilersorsinnaanngikkaangat pisortat ikiorsiissutaannik tuninegarsinnaa-
vog.

Inuk pisortanit ikiorsiissutinik pisinnaanersoq naliliinissami, ginnutegartup aningaasatigut
atugarisai tamaasa tunngavigalugit kommunalbestyrelsi nalilissaaq. Tassa imaappoq
akissarsiat, ileqgaakkat, aalajangersimasumik aningaasartuutit, inooqatigisap/katissi-
mallugu aapparisap aningaasarsiai, inuuniarnermi atukkat, pilersuisussaatitaaneq il.il.
pillugit paasissutissat piniarneqassapput. Paasissutissat tamakku ganoq sivisutigisumik
kingumut uterluni piniarneqassanersut pisortanit ikiorsiissutit pillugit peqqussummi aala-
jangersarneganngilag.

Qinnutegartup pisortanit pisariagavissumik ikiorsiissutinik tuninegarsinnaaneranut aala-
jangiisuussaaq, ginnutegartoq imminut ilaquttaminillu pilersuisinnaanngitsutut kommu-
nalbestyrelsimit nalilerneqarnersoq. Pisortat ikiorsiinissaat pisariagavissumik pissaaleqi-
lernermi periarfissatut naatsorsuussaavoq. lkiorsiissuteqarneq maannakkorpiaq pisaria-
gartitsinermuinnag tunngasuussaag.

Inussiarnersumik inuulluaqqusillunga

Mimi Karlsen

